
13-14 YOSHLI VOLEYBOLCHILARDA TOʻP UZATISH 

ANIQLIGINI TAʼMINLASHGA ZAMIN YARATUVCHI MAXSUS 

JISMONIY SIFATLARNI RIVOJLANISH SURʼATI  

 
Аннотация Annotation 

В данной стате анализированы резултаты 

исследования фактического уровня и темпов развития 

спесиалных физических качеств, которые создают 

предпосылки для своевременного выхода к мячу и 

выполнения передач мяча на точност.  

Ключевые слова: юные волейболисты 13-14 лет, 

физические качества, сила рук, асимметрия, 

синхронност, передача мяча, развитие. 

Ushbu maqolada 13-14 yoshli voleybolchilarda toʻpga oʻz vaqtida chiqish va uni turli zonalarga 

uzatish aniqligini taʼminlashga zamin yaratuvchi maxsus jismoniy sifatlarning rivojlangan darajasi 

va ularni oʻsish surʼatini baholash boʻyicha oʻtkazilgan tadqiqot natijalari qiyosiy tahlil qilingan. 

Kalit soʻzlar: 13-14 yoshli voleybolchilar, jismoniy sifat, qoʻl kuchi, asimmetriya, sinxron, toʻp 

uzatish, rivojlanish. 

This article analyzes the results of a study on the actual level and rate of development of special 

physical qualities that create the prerequisites for timely access to the ball and accurate passing. 

Key words: Young volleyball players 13-14 еars old, physical qualities, arm strength, asymmetry, 

synchronicity, ball passing, development. 

Kirish. Bugungi kunga kelib deyarli barcha 

sport turlarida, shu jumladan voleybol amaliyotida 

ham, toʻplangan ilmiy — nazariy bilimlardan 

maʼlumki, harakatlar texnikasiga oʻrgatish, uni 

takomillashtirish samaradorligi toʻgʻridan-toʻgʻri 

umumiy jismoniy tayyorgarlikka asoslangan 

maxsus jismoniy sifatlarning rivojlanganlik 

darajasiga bogʻliqdir [Л.П. Матвеев, 2021; Ю.В. 

Верхошанский, 2021; В.Н. Платонов, 2019; 

В.М. Затсиорский, 2019]. Mazkur “qonuniyat” 

mantiqan chuqurlashtirilgan maʼnoda voleybol 

misolida talqin etiladigan boʻlsa, shunday fikrni 

ilgari surish mumkin boʻladiki, uzoq muddatli 

musobaqa sikllarida, hatto birgina musobaqa oʻyin 

davomida barcha usullari va taktik 

kombinatsiyalarni yuksak natijadorlik bilan ijro 

etish imkoniyatini saqlab qolish aynan ana shunday 

jismoniy sifatlarga, qolaversa ularning simmetrik 

va proporsional prinsipda sayqal topganiga 

asoslanadi [Ю.Д. Жележняк, 2013; А.Г. 

Фурманов, 2019; А.С. Ананин, Е.В. Фомин, 

Л.В. Булыкина, 2021; А.А. Пулатов, 2025; С.Ф. 

Ашуркова, 2020]. Qayd etilgan oʻta muhim 

maʼlumotga tayangan xolda shuni taʼkidlash joizki, 

bunday jismoniy sifatlarni erta yoshlikdan boshlab 

maqsadli sayqallashtirib borish texnik – taktik 

mahoratni borgan sari barqarorlashtirib boraveradi. 

Mazkur tadqiqotning maqsadi 13-14 yoshli 

voleybolchilarda maxsus jismoniy sifatlarni 

anʼanaviy mashgʻulotlar davomida oʻsish surʼatini 

oʻrganish va ularning “xizmat” funksiyasini ochib 

berishga bagʻishlangan. 

Tadqiqotda “Archasimon” yugurish, 

sakrovchanlik, qoʻllar kuchi (sinxron va alohida), 

oʻng va mushaklar kuchini belgilangan chegarada 

farqlash aniqligini baholashga moʻljallangan 

testlar qoʻllanilgan. 

Tadqiqot natijalari va ularning qiyosiy tahlili. 

Oʻtkazilgan tadqiqotlardan maʼlum boʻldiki, 13-14 

yoshli voleybolchilarda toʻgʻri yoʻnalish boʻylab 

30 m. yugurish tezligi OʻMY boshida 6,9 ± 0,79 s. 

ni tashkil etgan boʻlsa, OʻMY yakuniga kelib bu 

koʻrsatkich 6,5 ± 0,71 s. ga teng boʻlgan yoki uning 

oʻsish surʼati shu muddat ichida 0,4 s. ni tashkil 

etgan xolos. (1 jadval). 5x6 m.ga mokisimon 

tartibda 30 m. yugurish tezligi esa OʻMY boshida 

12,9 ±  1,06 s.ga, uning yakunida 13,3 ± 1,02 s.ga 

teng boʻlgan yoki tezlikning oʻsish farqi 0,6 s. bilan 

qayd etilgan xolos.  

92 m.ga “Archasimon” shaklda yugurish 

tezligi muvofiq ravishda 29,2 ± 2,13 va 28,7 ± 2,06 

s. ni tashkil etgan. Tezlikning oʻsish farqi 0,5s.ga 

teng boʻlgan. Voleybolda koʻp  martalab 

takrorlanadigan siltanib uzunlikka xatlash yoki 

sakrash harakatlarini baholashga imkon yaratuvchi 

joydan uzunlikka sakrash mazkur yosh 

voleybolchilarda dastlab (OʻMY boshida) 176,5 ± 

5,72 sm.ni OʻMY yakunida 179,2 ± 5,79 sm. ni 

tashkil etgan. Sakrash uzunligini oʻsish surʼati 2,7 

sm. bilan qayd etilgan. Joydan vertikal sakrash 

balandligi esa muvofiq ravishda 37,7 ± 4,38 va 38,8 

± 4,56 sm.ga teng boʻlgan. 1 kg.li toʻldirma toʻpni 

bosh ortidan ikki qoʻllab oʻtirgan holatda otish 

uzoqligi OʻMY boshida 5,6 ± 0,47 m.ni, uning 

yakunida 6,8 ± 0,73m.ni tashkil etgan. Farq 1,2 m. 

Shu test tik holatdan bajarilganda t/toʻpni otish 

uzoqligi muvofiq ravishda 8,5 ± 1,08 va 9,8 ± 1,17 

m.ga teng boʻlgan.

1 jadval 

13-14 yoshli voleybolchilarda umumiy va maxsus jismoniy sifatlarni bir OʻMY davomida 

rivojlanish surʼati- n-36x2=72    (Ẍ ± ¿) 

Testlar OʻMY boshida OʻMY yakunida AOʻS 

30 m-yugurish(s.) 6,9 ± 0,79 6,5 ± 0,71 +0,4 

5x6 m-yugurish (s.) 12,9 ± 1,06 13,3 ± 1,02 +0,6 

“Archasimon” yugurish (s.) 29,2 ± 2,13 28,7 ± 2,06 +0,5 

Joydan uzunlikka sakrash(sm) 176,5 ± 5,72 179,2 ± 5,79 +2,7 

Joydan balandga sakrash(sm) 37,7 ± 4,38 38,8 ± 4,56 +2,1 

1 kg.li / toʻpni bosh ortidan ikki qoʻllab otish 
(m.): -oʻtirgan holda 

5,6 ± 0,47 6,8 ± 0,73 +1,2 

- tik holatda 8,5 ± 1,08 9,8 ± 1,17 +1,3 

Mazkur koʻrsatkichlarni taqqoslash 

maqsadida eʼtirof etish mumkinki, 

Л.П.Сергиенко, А.В.Абликова [2016, с. 87-97] 

lar tomonidan tavsiya etilgan meʼyoriy talablar 

boʻyicha 13-14 yoshli voleybolchilarda 30 m. ga 

yugurish 5,1-5,0 s.ni, 5x6 m.ga mokisimon 

yugurish 10,5-10,2 s.ni, 92 m.ga “Archasimon” 

yugurish 27,0-26,5 s.ni, joydan vertikal sakrash 60-

65 sm.ni tashkil etishi lozim ekan. Koʻrinib 

turibdiki, bizning tadqiqotimizga jalb qilingan 13-

14 yoshli voleybolchilarda qayd etilgan maxsus 

jismoniy sifatlarning minimal koʻrsatkichlari ham, 

maksimal koʻrsatkichlari ham yuqorida koʻrsatib 

oʻtilgan meʼyoriy talablar darajasidan ancha past 

boʻlgan. Ushbu koʻrsatkichlarning bir yillik oʻsish 

surʼati ham oʻta sust darajada qayd etilgan. 

Masalan 30 m.ga yugurish tezligining yillik oʻsish 

surʼati 0,4s.ni, 5x6 m.ga yugurish — 0,6 s. ni, 92 

m.ga “Archasimon” yugurish – 0,5s.ni, joydan 

uzunlikka sakrash -2,7 sm.ni, joydan vertikal 

sakrash balandligi — 2,1 sm.ni, toʻldirma toʻpni 

oʻtirgan holatda otish -1,2 m.ni, tik turgan holatda 

otish – 1,3 m. ni tashkil etgan. 

Maʼlumki, voleybol maydonida raqib yoki oʻz 

sherigi tomonidan yoʻllangan toʻpga oʻz vaqtida 

еtib kelish va uni “zarur ” zonaga aniq uzatish 

samaradorligi muvofiq jismoniy sifatlardan 

tashqari qoʻllarni sinxron tartibda bukuvchi va 

yozuvchi mushaklar kuchiga bogʻliqdir. Mazkur 

yoʻnalishda oʻtkazilgan tadqiqotlar shuni 

koʻrsatadiki, dinamometrik testlarga jalb qilingan 

13-14 yoshli voleybolchilarda oʻng koʻl panja 

kuchi alohida OʻMI boshida 27,7± 3,5 kg.ni, uning 

yakunida 29,4 ± 3,9 kg.ni tashkil etgan. (2 jadval). 

Chap qoʻl panja kuchi esa muvofiq ravishda 24,5 ± 

2,8 va 25,8 ± 3,3 kg.ga teng boʻlgan (1-rasm). 

Mazkur rasmda aks ettirilgan diagrammalardan 

koʻrinib turibdi-ki, alohida oʻlchangan oʻng va 

chap qoʻl panja kuchi oʻrtasida OʻMY boshida 3,2 

kg.ga teng asimmetrik farq mavjud boʻlgan. OʻMY 

yakuniga kelib esa mazkur asimmetrik farq qisman 

boʻlsada, ortgan va 3,6 kg. ni tashkil etgan. Sinxron 

tartibda oʻlchangan oʻng va chap qoʻl kuchi 

oʻrtasida qayd etilgan asimmetrik farq OʻMY 

boshida 1,6 kg.gacha, uning yakunida 1,2 kg.gacha 

kamaygan. Ushbu asimmetrik farqlar ikki 

pozitsiyada ham oʻng qoʻl panja kuchi foydasiga 

yuzaga kelgan. Agar tadqiqotda ishtirok etgan 

voleybolchilarning barchasi oʻnaqay bolalar 

boʻlganligi hisobga olinsa, demak ushbu bolalarda 

chap qoʻl panja kuchi nisbatan “zaif” rivojlangan 

deb eʼtirof etish mumkin. Bunday holat, shubha 

yoʻqki, toʻp uzatish texnikasiga ham, uning 

aniqligiga ham salbiy taʼsir koʻrsatmasdan 

qolmaydi. Shuni ham alohida taʼkidlash muhimki, 

toʻp uzatish texnikasini samarali ijro etish va uning 

aniqligini taʼminlashda oʻng va chap qoʻl panja 

mushaklarining kuchlanish chegaralarini farqlash 

reaksiyalarining muvofiqligi amaliy ahamiyatga 

egadir.

2 jadval 

13-14 yoshli voleybolchilarda qoʻllar panjalarini bukuvchi mushaklar kuchi va kuchlanish 

chegarasini farqlash aniqligini bir OʻMY davomida oʻsish surʼati –n=36x2=72 (Ẍ±¿) 

Testlar OʻMY boshida OʻMY yakunida AOʻS 

Alohida: Oʻng qoʻl panja kuchi (kg)  27,7 ± 3,5 29,4±3,9 +1,7 

Chap qoʻl panja kuchi (kg) 24,5 ± 2,8 25,8±3,3 +1,3 

Sinxron:Oʻng qoʻl panja kuchi  25,9 ± 2,4 26,1±3,4 +1,1 

Chap qoʻl panja kuchi  23,7 ± 2,0 24,9±2,3 +1,2 

Oʻng qoʻl panja mushaklarining kuchlanish chegarasini (15 kg) farqlash 
reaksiyalari: (10 imkoniyat-marta )-barvaqt 4,3± 0, 37 4,5±0,30 -0,8 

-kechikkan 
2,5 ± 0,29 3,2±0,28 -0,3 

-aniq 3,2 ± 0,37 2,3±0,35 +1,1 

Chap qoʻl panja mushaklarining kuchlanish chegarasini (15 kg) farqlash 

reaksiyalari:(10 imkoniyat- marta )  

-barvaqt 
4,6 ± 0,27 5,3±0,23 -0,3 

-kechikkan 5,2 ± 0,29 4,3±0,30 +0,1 

-aniq 1,2 ± 0,23 1,4±0,24 +0,2 

Aynan mazkur mushaklarni oʻz vaqtida 

kuchlantirish qobiliyati qoʻllar boʻgʻimlarini zarur 

amplitudada bukish-yozish imkoniyatini yaratadi. 

Bu borada oʻtkazilgan tadqiqotlardan maʼlum 

boʻldiki, shu tadqiqotlarga jalb qilingan 13-14 

yoshli voleybolchilarda aynan oʻng va chap qoʻl 

panja mushaklarining kuchlanish chegarasi 

farqlash reaksiyalar oʻrtasida xam yaqqol koʻzga 

tashlanuvchi asimmetrik farqlar mavjud ekan.

 

A                                                                              B 

 

                      1                                            2                                          1                                          2 

1-rasm. 13-14 yoshli voleybolchilarda alohida va sinxron tartibda oʻlchangan oʻng-chap qoʻl 

panja kuchining asimmetrik farqlarini bir OʻMY davomida oʻzgarish dinamikasini ifodalovchi 

diagrammalar. 

Izoh: A — alohida oʻlchangan oʻng va chap 

qoʻl panja kuchining asimmetrik farqlari; B — 

sinxron tartibda oʻlchangan oʻng va chap qoʻl panja 

kuchining asimmetrik farqlari; 1- OʻMY boshida; 

2-OʻMY yakunida 

Masalan, mazkur voleybolchilarda 

dinamometrni oʻng qoʻl panja mushaklari bilan 10 

marta takroran siqib (kuchlantirib), uni 15 kg.li 

chegarada toʻxtatish (farqlash) aniqligi 

(soni)OʻMY boshida 4,3 ± 0,37 marta barvaqt 

reaksiyalar bilan qayd etilgan, OʻMY yakunida esa 

bunday reaksiyalar 4,5 ± 0,30 martagacha tushib 

ketgan (yaʼni dinamometr strelkasi 15 kg.li 

chegaraga еtkazilmagan). Kechikkan reaksiyalar 

soni muvofiq ravishda 2,5 ± 0,29 va 3,2 ± 0,28 

martaga teng boʻlgan. (yaʼni dinamometr strelkasi 

15 kg.li chegaradan oʻtib ketgan). Aniq reaksiyalar 

soni esa 10 imkoniyatdan OʻMY boshida 3,2 ± 0,37 

martani, uning yakunida 2,3 ± 0,35 martagacha 

ortgan. Chap qoʻl panja mushaklari bilan 15 kg.li 

chegarani farqlab siqishda barvaqt reaksiyalar soni 

OʻMY boshida 4,6 ±  0,27 martaga, yakunida 5,3 ±  

3,2
3,6

1,6
1,2

0,32  martaga teng boʻlgan. Kechikkan reaksiyalar 

muvofiq ravishda 5,2 ± 0,29 va 4,3 ± 0,25 martani 

tashkil etgan. Aniq reaksiyalar esa OʻMY boshida 

1,2 ± 0,23 martagacha, uning yakunida 1,4 ± 0,24 

martagacha kamaygan. Koʻrinib turibdiki, 

tadqiqotga jalb qilingan 13-14 yoshli 

voleybolchilarda oʻng qoʻl panja mushaklarining 

kuchlanish chegarasini (15 kg) farqlashda qayd 

etilgan aniq reaksiyalar soni chap qoʻl panja 

mushaklarining kuchlanish chegarasini farqlashda 

kuzatilgan aniq reaksiyalar sonidan ortiq boʻlgan. 

Ushbu rasmda aks ettirilgan diagrammalardan 

koʻrinib turibdiki, mazkur yosh voleybolchilarda 

oʻng va chap qoʻl panja mushaklarining kuchlanish 

chegarasini (15 kg) farqlashda qayd etilgan aniq 

reaksiyalar oʻrtasida yaqqol koʻzga tashlanuvchi 

asimmetrik farqlar yuzaga kelgan. Bunday holat, 

shubha yoʻqki, toʻp uzatish texnikasiga ham, uning 

aniqligiga ham salbiy taʼsir koʻrsatishi mumkin. 

Xulosa. Oʻtkazilgan tadqiqot natijalarining 

qiyosiy tahliliga asosan shunday xulosaga kelish 

mumkinki, ushbu tadqiqotga jalb qilingan 13-14 

yoshli voleybolchilarda, birinchidan, 

oʻrganilmagan maxsus jismoniy sifatlar, masalan, 

“Archasimon” yoʻnalish boʻylab yugurish 

tezkorligi, sakrovchanlik, oʻng va chap qoʻl bilan 

alohida va sinxron tartibda namoyish etilgan kuch 

sifati, jumladan oʻng va chap qoʻl boʻgʻimlarini 

bukuvchi mushaklar kuchini belgilangan 

chegarada farqlash aniqligi oʻta sust darajada 

taraqqiy etgan ekan. Ikkinchida, mazkur jismoniy 

sifatlar hatto bir oʻquv-mashgʻulot yili davomida 

ham nihoyatda sekin surʼatlar bilan oʻsgan. 

Uchinchidan, qoʻllarni bukuvchi mushaklar kuchi 

oʻrtasida qayd etilgan asimmetrik va sinxron 

farqlar toʻp uzatish texnikasiga ham, uning 

aniqligiga ham salbiy taʼsir koʻrsatishi shubha 

uygʻotmaydi. Afsuski, voleybol boʻyicha chop 

etilgan oʻquv adabiyotlarida va sport maktablari 

uchun moʻljallangan mashgʻulotlar dasturlarida 

oʻng va chap mushaklarining alohida va sinxron 

tartibda namoyish etiladigan kuchlanish 

chegaralarini farqlash aniqligini baholashga 

moʻljallangan me’yoriy test natijalari berilmagan, 

lekin ularni joriy etish maqsadga muvofiqdir. 

